
Diolch am eich llythyr ar 7 Tachwedd ynghylch gweithio gyda Llywodraeth y DU i archwilio
cydweithio er mwyn gwahardd yr arfer gwahaniaethol o nodi gwaharddiad "dim DSS" a "dim
Plant" ('gwaharddiad llwyr') mewn eiddo gosod preswyl yng Nghymru.

Gosodwyd y gwelliannau sy'n ceisio gwahardd yr arfer hwn ar 14 Tachwedd, ac ar hyn o
bryd mae fy swyddogion yn gweithio ar Gynnig Cydsyniad Deddfwriaethol yr wyf yn
gobeithio gallu ei osod cyn gynted & phosibl.

Mewn ateb i'ch cwestiynau penodol, o ran eich pwynt bwled cyntaf, gallaf gadarnhau fy mod
yn mynd ar drywydd y cynigion ar gyfer gwaharddiad llwyr mewn Bil Cymru a Lloegr. Ery
byddai'r cynigion ynghylch y gwaharddiad llwyr wedi bod yn rhywbeth y gellid bod wedi'i
gynnwys mewn Bil Senedd Cymru, nid oes cyfle o fewn y Rhaglen Ddeddfwriaethol
bresennol i wneud hynny. Rwyf o'r farn na ellir aros tan dymor y Senedd nesaf i ystyried
gwahardd arferion gwahaniaethol o'r fath, ac mae cyfle i fynd i'r afael & hyn mewn Bil Cymru
a Lloegr sy'n mynd drwy Senedd y DU ar hyn o bryd, ac rwy’n awyddus ein bod yn cymryd y
cyfle. Mae hyn yn unol &'r egwyddorion a nodwyd gan y Prif Weinidog ynghylch pryd y
mae'n briodol dilyn dull deddfwriaethol ar y cyd. Byddai peidio & gwneud hynny pan fydd y
cyfle yn codi yn golygu y byddai tenantiaid yng Nghymru yn dal i fod yn ddarostyngedig i
arferion o'r fath am fod yn hawlydd budd-daliadau yn unig, neu am fod a phlant yn byw gyda
hwy neu'n ymweld & hwy mewn annedd sydd yn destun contract meddiannaeth.

Bydd manylion darpariaethau gwaharddiad Cymru yn cael eu nodi'n llawn yn y
Memorandwm Cydsyniad Deddfwriaethol, ond mae gwahaniaethau sylweddol yn null
Cymru. Er enghraifft, mae gorfodi yng Nghymru yn dilyn yr hyn sydd eisoes ar waith o dan
Ddeddf Rhentu Cartrefi (Ffioedd etc.) (Cymru) 2019, gydag Awdurdod Pwysau a Mesurau
lleol yn gorff gorfodi ychwanegol. Bydd yn drosedd i landlord neu berson sy'n gweithredu,
neu'n honni eu bod yn gweithredu ar ran landlord, wahaniaethu mewn perthynas a
chontractau meddiannaeth yn erbyn personau a fyddai a phlant yn byw gyda hwy neu'n
ymweld & hwy, neu sy'n hawlwyr budd-daliadau, tra byddai toriadau o'r fath yn golygu cosb
ariannol yn Lloegr.

Rwy'n cytuno'n llwyr &'ch sylwadau mewn perthynas ag alinio'r mesurau hyn & deddfwriaeth
ehangach Rhentu Cartrefi yng Nghymru. Dyna pam mai'r dull a gymerir o ran y gwelliannau
yn y Bil Rhentwyr (Diwygio) yw diwygio Deddf Rhentu Cartrefi (Cymru) 2016, yn ogystal a
Deddf Rhentu Cartrefi (Ffioedd etc.) (Cymru) 2019, fel eu bod wedi'u hintegreiddio, yn
hytrach na'u bod ar wahan i'n fframwaith Rhentu Cartrefi. Mae Deddf 2016 yn cael ei
diwygio i sicrhau y gall deiliad y contract o dan gontract meddiannaeth ganiatau i berson
nad yw wedi cyrraedd 18 oed i fyw yn yr annedd neu ymweld ag ef (ar yr amod bod unrhyw
ymyrraeth gan y landlord yn fodd cymesur o gyflawni amcan dilys), a hawl i hawlio budd-
daliadau. Mae'r rhain yn cael eu gwneud yn delerau sylfaenol ar gyfer pob contract
meddiannaeth.

O ran eich ail bwynt bwled ynghylch amseriad yr ymgynghoriad a’r gwelliannau arfaethedig,
mae'r Bil Rhentwyr (Diwygio) yn y Cyfnod Adrodd yn Nhy'r Cyffredin ar hyn o bryd, a
chytunwyd ar y gwelliannau hyn gan Bwyllgor y Bil yn ystod eu hystyriaethau Cyfnod 2. Nid
oes gennym ddyddiadau penodol ar gyfer y camau nesaf, ond mae'r Cyfnod Adrodd a
Thrydydd Darlleniad y Bil wedi eu trefnu ar gyfer yn ddiweddarach y gaeaf hwn.

Er nad oes gennyf unrhyw gynlluniau i ymgynghori ar y newidiadau hyn, gan na fu hyn yn
bosibl oherwydd pa mor gyflym y bu'n rhaid gwneud y gwelliannau o ran y gwaharddiad
llwyr, hoffwn bwysleisio nad yw'r pryderon sy'n cael sylw gan y gwelliannau yn newydd. Nid
oes gennyf reswm chwaith i gredu bod y sefylifa yng Nghymru mewn perthynas a'r arferion
hyn yn sylweddol wahanol i'r hyn a nodwyd yn yr ymgynghoriad a gynhaliwyd yn Lloegr.
Felly, rwyf o'r farn bod cynyddu amddiffyniad i denantiaid yn y modd a gynigir yn gwbl
briodol a dylid ei wneud ar yr un pryd ag y caiff arferion gwahaniaethol o'r fath eu gwahardd
yn Lloegr.

